Предлог на Закон за изменување на 

Законот за шумарска и ловна инспекција
ВОВЕД

ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И 
ПРИЧИНИТЕ ЗА ДОНЕСУВАЊЕ НА ЗАКОНОТ:

Законот за шумарска и ловна инспекција е усвоен од Собранието на Република Македонија и објавен во „Службен весник на Република Македонија бр. 88/2008, 6/2010 и 36/2011” од 16 јули 2008, 15 јануари 2010 и 23 март 2011 година.
Причина за донесување на законот е усогласување со членот 22 од Законот за инспекциски надзор („Службен весник на Република Македонија” бр. 50/2010, 162/2010 и 157/2011), во кој е утврден статусот на инспекторот.

II. ЦЕЛИ, НАЧЕЛА И ОСНОВНИ РЕШЕНИЈА:

Целта на овој предлог закон е усогласување на систематизацијата на работните места со Законот за инспекциски надзор.
Основен принцип врз основа на кое се заснова овој Предлог на Закон е усогласување на одредбите на овој закон коишто се однесуваат на инспекторите во инспекциските служби, а се организирани како органи во состав на министерствата како инспекторати, или како организациони единици во рамките на другите органи на државната управа и единиците на локалната самоуправа и градот Скопје. 
Со предложената измена на овој Закон ќе се овозможи соодветна примена на Законот за инспекциски надзор (Службен весник на Република Македонија бр. 50/2010, 162/2010 и 157/2011).
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ ЗАКОНОТ ВРЗ БУЏЕТОТ И ДРУГИ ФИНАНСИСКИ СРЕДСТВА:

Предлогот на законот за измена на Законот за шумарска и ловна инспекција, предизвикува фискална импликација.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДЕЛНИ СУБЈЕКТИ: 

Предлогот на законот за измена на Законот за шумарска и ловна инспекција, со новите измени ќе создаде дополнителни материјални трошоци.
ПРЕДЛОГ 
НА ЗАКОН ЗА ИЗМЕНУВАЊЕ НА 
ЗАКОНОТ ЗА ШУМАРСКА И ЛОВНА ИНСПЕКЦИЈА

Член 1
Во Законот за шумарска и ловна инспекција (Службен весник на Република Македонија  бр. 88/2008, 6/2010 и 36/2011), во членот 8-а ставовите (2) и (3) се менуваат и гласат: 
„(2) Помлад инспектор може да биде службеник кој ги исполнува условите за звањето помлад соработник и соработник од Законот за државните службеници.

(3) Инспектор може да биде службеник кој ги исполнува условите за звањето виш соработник и советник од Законот за државните службеници“.

Член 2
Овој закон влегува во сила осмиот ден од денот на објавувањето во ,,Службен весник на Република македонија”.
О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ:
Со изменувањето и дополнувањето на Законот за инспекциски надзор (Службен весник на Република Македонија бр. 157/2011) од 11 ноември 2011 година, се јави потреба од измена во Законот за шумарска и ловна инспекција (Службен весник на Република Македонија бр. 88/2008, 6/2010 и 36/2011).
Со цел да се подобрат овие состојби, да се изврши усогласување на законите, усогласување на актите за внатрешна организација и актите за систематизација на работните места се предлага во Законот за шумарска и ловна инспекција (Службен весник на Република Македонија бр. 88/2008, 6/2010 и 36/2011) во членот 8-а да се  изменат ставовите (2) и (3) и да се усогласи со Законот за инспекциски надзор (Службен весник на Република Македонија бр. 50/2010, 162/2010 и 157/2011).
Така, со членот 1 во членот 8-а се менуваат ставовите (2) и (3) од Законот за шумарска и ловна инспекција, со цел за усогласување на актите за внатрешна организација и актите за систематизација на работните места, а кој е во согласност со Законот за инспекциски надзор.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ:
Предложените одредби имаат за цел усогласување на Законот за шумарска и ловна инспекција со Законот за инспекциски надзор. 
Со предложените одредби ќе се усогласат актите за внатрешна организација и актите за систематизација на работните места.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА:

Со измените на Законот за шумарска и ловна инспекција, ќе се изврши усогласување со Законот за инспекциски надзор и ќе предизвикаат дополнителни фискални импликации.
ИЗВОД

ОД ОДРЕДБИТЕ НА ЗАКОНОТ ЗА ШУМАРСКА
И ЛОВНА ИНСПЕКЦИЈА КОИ СЕ МЕНУВААТ
Член 8-а
Статус на инспекторот
(1) Инспекторот е со звање:

1) помлад инспектор,

2) инспектор,

3) виш инспектор,

4) помошник главен инспектор,

5) главен инспектор.

(2) Помлад инспектор е службеник кој ги исполнува условите за звањето виш соработник од Законот за државните службеници.

(3) Инспектор е службеник кој ги исполнува условите за звањето советник од Законот за државните службеници.

(4) Виш инспектор е службеник кој ги исполнува условите за звањето раководител на одделение од Законот за државните службеници.

(5) Помошник главен инспектор е службеник кој ги исполнува условите за звањето помошник раководител на сектор од Законот за државните службеници и 

(6) Главен инспектор е службеник кој ги исполнува условите за звањето раководител на сектор од Законот за државните службеници. 

